
ISHLASH TEXNOLOGIYASINI ISHLAB CHIQISH 

Qarshi davlat texnika universiteti 
 

Annotatsiya. Ushbu maqolada Olmaliq metallurgiya kombinatini mis yeritish zavodidan chiqqan 

shlaklariga kumir qo‘shib shixta tayyorlash va kuyindini magnitli separatordan o‘tkazish magnitli va qoldiqli 

fraksiyalarga ajratish, ajratilgan manitli fraksiyacidan temir oksidini ajratib olish darajasining kuydirish 

haroratga, tiklovchi agent sarfi va tiklanuvchi kuydirish vaqtiga bog‘liqligi keltirilgan. 

Kalit so‘zlar: mis, temir, boyitsih, chiqindi, qayta tiklash, kek, ko'mir, magnit fraksiya, temir oksidi, 

pech, harorat, tiklovchi, sarf. 
 

Kirish. Mamlakatda mis xom ashyosini 

chuqur qayta ishlash asosida yuqori qo‘shilgan 

qiymatli tayyor mahsulotlar ishlab chiqarish 

quvvatlarini tashkil etish, ularga bog‘liq bo‘lgan 

sanoat tarmoqlarida ishlab chiqarishni kengaytirish 

maqsadida, shuningdek, O‘zbekiston Respublikasi 

Prezidentining 2021 yil 24 iyundagi «Kon-

metallurgiya sanoati va unga bog‘liq sohalarni 

rivojlantirish bo‘yicha qo‘shimcha chora-tadbirlar 

to‘g‘risida»gi PQ-5159-son qaroriga muvofiq.   

O‘zbekiston Respublikasi kon-metallurgiya 

kombinatlarida texnogen chiqindilardan mahsulot 

olish borasida samarali ishlar amalga oshirib 

kelinmoqda. Chiqindilarni utilizatsiya qilish va 

uning tarkibidan temir, rangli va nodir metallarni 

ajratib olish texnologiyasi asosida yangi mahsulot 

olishga erishilmoqda. Shu munoasabati bilan 

"Olmaliq kon-metallurgiya kombinati" AJ mis 

eritish zavodidan chiqindilarini qayta ishlash va 

undagi mavjud temir,  rangli va nodir metallarni 

ajratib olish buyicha bir qator ishlar olib 

borilmoqda.    

Tadqiqot obyekti va metodikasi. "Olmaliq 

kon-metallurgiya kombinati" AJ mis ishlab 

chiqarishining misni boyitish zavodidan chiqindilar 

xom ashyo sifatida tanlandi. Ushbu amaliy 

loyihaning birinchi bosqichida o'rganilgan misni 

boyitish zavodining chiqindilari 1,3 milliard tonna 

zaxiraga ega. 1-sonli omborxona (MBZ-1) hajmini 

o'rganish natijasida 546,2 million tonna flotatsiya 

boyitish chiqindilari aniqlandi [5].  

Sinov-sanoat sinovlarida misni boyitish zavodi 

chiqindilaridan temir, mis va nodir metallarni 

ajratib olish "Olmaliq kon-metallurgiya kombinati" 

AJ mis eritish zavodida amalga oshirildi. Qayta 

tiklash jarayoni misni boyitish zavodi 

chiqindilaridan shixta tayyorlash va ko'mir qo'shish 

orqali amalga oshirildi. Olingan kuyindini magnit 

separatordan o'tkazilib, magnit fraksiya va qoldiq 

fraksiya hosil qilindi [1]. 

O’tkazilgan tajribalarda mahsulotlarning 

kimyoviy va mineralogik tarkibi o'rganilgan. Eritma 

va cho'ktirish jarayonlari paytida metallni ajratib 

olish jarayonlarini tahlil qilish, shuningdek, 

eritmalardagi metall miqdorini fizik-kimyoviy 

aniqlash usullari ham tasvirlangan (1-rasm). 

 

1-rasm. Mis eritish ishlab chiqarish chiqindilari tarkibi 

Chiqindilar tarkibini o'rganish muqobil qayta 

ishlash texnologiyasini tanlash uchun asos bo'lib 

xizmat qiladi. Ushbu bo'limda shuningdek, 

chiqindilarni qayta ishlash zamonaviy 

texnologiyalari bo'yicha tadqiqot natijalarining 

tahlili, shuningdek, sinov-sanoat sinovlar va 

takomillashtirilgan sinov-sanoat tajribalari bilan 

mustahkamlangaligi keltirilgan. 

Mis eritish zavodi chiqindilaridan ajratib 

olishda eng yuqori tiklanish darajasiga 30%, 

1000°C harorat va 120 daqiqa ushlab turish vaqti 

bilan erishildi.

2-rasm. Turli haroratlarda tiklangan donador zarrachalarning tasviri:  

а) 600 °С; (б) 800 °С; (в) 900 °С; (d) 1000 °C. 

 

2-rasmda turli haroratlarda tiklangan 

namunalarning fotosuratlari ko'rsatilgan. 1000°C da 

tiklangan donador zarrachalar eng yaxshi fizik va 

mexanik xususiyatlarni, shiuningdek, zich sirt, 

yaxshi mustahkamlik va yuqori antioksidant 

xususiyatlarni namoyish etdi (2-rasm). Biroq, 

haroratning yanada oshishi (1200°C) bilan 

tiklangan cho'kindilar birlashadi va yarim erigan 

holatga aylanadi, bu esa sanoat sharoitida normal 

ishlashga xalaqit beradi. 

Masalan, nikel va temir kabi metallarni ajratib 

olish uchun odatiy uskunalar bo'lgan aylanuvchi 

pechda qizdirilgan material aylanuvchi pechning 

devoriga osongina yopishadi, bu esa tiklangan 

materialning pech orqali to'siqsiz o'tishida 

qiyinchiliklarga olib kelishi mumkin. Bundan 

tashqari, suv bilan toblashgandan so'ng, 1200°C da 

tiklangan namuna atrof-muhitda osongina 

oksidlanadi. Ushbu natijalarga asoslanib, optimal 

tiklanish harorati 1000°C deb aniqlandi [2]. Ko'mir 

dozasining tiklashga ta'siri 25-30% ko'mir: namuna 

og'irligi nisbatida o'rganildi. 

FeO + C = Fe + CO 

Konsentratdagi temir miqdori tiklanish 

vaqtining oshishi bilan ortib bordi va 120 daqiqadan 

so'ng maksimal darajaga yetdi, shu bilan birga 

ajratib olish esa deyarli o'zgarishsiz qoldi. Yuqori 

sifatli konsentratni ta'minlash uchun optimal vaqt 

120 daqiqa deb aniqlandi.

 

 
3-rasm. Turli haroratlarda tiklangan donador zarrachalarning optik mikroskopiyasi: 

а) 600 °С; (б) 800 °С; (в) 900 °С; (d) 1000 °C. 

А - metall faza; Бк – tosh ko'mir; Фрр - ferrit; Фа - faollik; П – teshiklar; Слг - shlak; Hd – gedenbergit. 

 

Olingan natijalar asosida asosiy 

korrelyatsiyalar grafiklari tuzildi. Temir saqlovchi 

materialda temir oksidining ekstraksiya 

darajasining 30% tiklouvchi modda sarflangan 

izotermik ushlab turish davomiyligiga bog'liqligi 4-

rasmda keltirilgan (4-rasm). 

Baholash natijasida olingan qonuniyatlardan 

quyidagi xulosalar chiqarish mumkin: 

- optimal jarayon harorati 1000°C; 

- optimal tiklovchi agent sarfi 30%; 

- tiklanuvchi kuydirish vaqti 120 daqiqa. 

Umuman olganda, olingan natijalar ferronikel 

ishlab chiqarishda temir va temir-silikat 

materiallarining qattiq fazali tiklanishi bo'yicha 

olingan ma'lumotlarga mos keladi. 

4-rasm. Temir oksidini xom ashyosini ajratib 

olish darajasining tiklanish darajasining 

T=1000°C da vaqtga va 30% tiklovchi vosita 

sarfiga bog'liqligi 

 

Olingan temir saqlovchi fraksiyani temir 

qotishmasi bilan briketlashdan keyin yoki chuyanni 

ajratib olgandan keyin qayta eritish mumkin. 

Angren ko'miri bilan ishlash noyobdir. Past 

haroratli qattiq fazali tiklanish odatda koks 

qoldiqlari, antrasit yoki tosh ko'mir yordamida 

amalga oshiriladi [3]. Sanoat pechida koksni 

Angren ko'miri bilan almashtirish harorat 

o'zgarishining oldini olish uchun bir qator 

qo'shimcha choralarni talab qiladi. 

 
5-rasm. Magnit konsentratning 

rentgenografiyasi 

 

6-rasm. Optik mikroskopda magnit ajratgich (separator) mahsulotining tasviri: 

 (a) – magnitli fraksiya; (b) – magnit bo'lmagan fraksiya.  

А - metall faza; Слг – shlak 

 

Xulosa. Misni boyitish zavodi chiqindilarida 

mavjud bo'lgan temir oksidlarini (FeO, Fe2O3, 

Fe3O4) metall temirga aylantirish ko'mir yordamida 

yoqish orqali amalga oshirildi. Qayta tiklash 

kuydirish jarayonining optimal parametrlari 

aniqlandi, optimal kuydirish rejimlari 1000 ºС 

haroratda, 30% tiklovchi vosita sarfida va 120 

daqiqalik jarayon vaqti bilan o'rnatildi (4-rasm). 

Magnit ajratgich (separator) yordamida 

kuyindidan 90% temirni o'z ichiga olgan magnit 

fraksiya olindi.

